· მოგეხსენებათ, მოსახლეობის ჯანმრთელობაზე ზრუნვა საქართველოს მთავრობის ძირითად პრიორიტეტს წარმოადგნს. ამის ნათელი მაგალითია 2013 წელს საყოველთაო ჯანდაცვის პროგრამის ამოქმედება საქართველოში, რომელმაც, უზრუნველყო საქართველოს მოსახლეობის ხელმისაწვდომობა ჯანდაცვის სერვისებზე, ჯანდაცვის სახელმწიფო მიზნობრივი პროგრამების პარალელურად. საქართველოს შრომის, ჯანმრთელობისა და სოციალური დაცვის სამინისტრო დიდ მნიშვნელობას ანიჭებს მოსახლეობის ჯანდაცვის სერვისებზე უფლებების რეალიზებას რეგიონების მასშტაბით და ამ მხრივ, სამეგრელო-ზემო სვანეთის რეგიონს განსაკუთრებული ადგილი უჭირავს, როგორც მოსახლეობის სიმჭიდროვით, ასევე - იმ ფაქტის გათვალისწინებით, რომ ის წარმოადგენს აფხაზეთის ოკუპირებული ტერიტორიის მოსაზღვრე რაიონს, სადაც აფხაზეთში მცხოვრები საქართველოს მოქალაქეები სარგებლობენ სამედიცინო მომსახურებით.

· სამეგრელო ზემო-სვანეთის მოსახლეობა დაახლოებით  329 700-ს უტოლდება, მათ შორის, ქ. ზუგდიდში - 42 700 ადამიანი ცხოვრობს.

· სამეგრელოს რეგიონში ავადობის მთავარ მიზეზებს სისხლის მიმოქცევის დაავადეები, ტრავმები და მოწამვლები, საჭმლის მომნელებელი, შარდ-სასქესო სისტემის და დაავადებები წარმოადგენს (2015 წელი). ამიტომ სოფელ რუხში მულტიპროფილური საუნივერსიტეტო კლინიკის გახსნა ხელს შეუწყობს დაავადებების ადგილზე მკურნალობას და შეამცირებს საქართველოს სხვადასხვა რეგიონების სამედიცინო დაწესებულებებში პაციენტთა გადინებას (2015 წლის განმავლობაში ამბულატორიული დაწესებულებებიდან სტაციონარულ დაწესებულებაში განხორციელდა 6576 რეფერალის შემთხვევა საქართველოს სხვადასხვა რაიონებში). 

· რაც შეეხება აფხაზეთის ოკუპირებული ტერიტორიაზე მცხოვრები მოსახლეობის სამედიცინო მომსახურებას, ამ კუთხით მნიშვნელოვანია, რომ საყოველთაო ჯანდაცვის პროგრამისა და საზოგადოებრივი ჯანდაცვისა და დაავადებაზე ორიენტირებული ე.წ. „ვერტიკალური“ სახელმწიფო პროგრამების მოსარგებლეებს ასევე წარმოადგენენ აფხაზეთის ავტონომიური რესპუბლიკის ოკუპირებულ ტერიტორიაზე მცხოვრები მოსახლეობა, რომლებიც ფლობენ საქართველოს მოქალაქეობის დამადასტურებელი დოკუმენტს, პირადობის ნეიტრალურ მოწმობას ან სამგზავრო დოკუმენტს. 

· ამასთან, რეფერალური სახელმწიფო პროგრამის ფარგლებში შექმნილია სპეციალური კომისია, რომელიც ვრცელდება აფხაზეთის ავტონომიურ რესპუბლიკაში მცხოვრებ საქართველოს მოქალაქეებზე და საქართველოში მუდმივად მცხოვრებ მოქალაქეობის არმქონე პირებზე, საქართველოს მოქალაქეობის დამადასტურებელი ან შესაბამისი ოფიციალური დოკუმენტის ქონის მიუხედავად. ყოველწლირად იზრდება აფხაზეთის ტერიტორიაზე მცხოვრებთა რაოდენობა, რომლებიც სარგებლობენ რეფერალური მომსახურების პროგრამით (2013 წ. სამედიცინო მომსახურება მიიღო და დაფინანსდა– 624 ადამიანი; 2014 – 941; 2015 – 1577). სამედიცინო მომსახურების მიღების მიზნით, მათ უწევთ თბილისსა და ქუთაისში ჩამოსვლა, რაც საკმაოდ დიდი ტვირთია მათი ოჯახებისთვის. საზღვრთან ახლოს, სოფლე რუხში ახალი თანამედროვე საუნივერსიტეტო კლინიკის გახსნა მნიშვნელოვნად გაუუმჯობესებს მათ სამედიცინო მომსახურებაზე გეოგრაფიულ ხელმისაწვდომობას.

· ასევე ხშირია აფხაზეთის ავტონომიური რესპუბლიკის ტერიტორიიდან ენგურის ხიდზე გადმოსული მოსახლეობისათვის სასწრაფო სამედიცინო გადაუდებელი დახმარების აღმოჩენის შემთხვევები. 2015 წელს, სახელმწიფო პროგრამის ფარგლებში, კატასტროფის ბრიგადის მიერ 91 ადამიანის, ხოლო 2016 წლის იანვარ-მარტში - 27 ადამიანის სამედიცინო ტრანსპორტირება განხორციელდა ენგურის ხიდიდან ქვეყნის სხვადასხვა ქალაქების სამედიცინო დაწესებულებებში. სოფელ რუხში მათი რეფერალი დიდი სარგებლობის მომტანი იქნება როგორც პაციენტებისთვის და მათი ახლობლებისთვის, ასევე შეამცირებს მათი ტრანსპორტირებისა და რეფერალის ხარჯებს. 

· ყველა ამ ფაქტორის გათვალისწინებით, 2014 წელს დაიწყო მრავალპროფილიანი საუნივერსიტეტო კლინიკის მშენებლობა ზუგდიდის მუნიციპალიტეტის სოფ. რუხში, რომელიც გათვლილია 220 საწოლზე. ექსპლუატაციაში შესვლის შემდეგ საავადმყოფო უზრუნველყოფილ იქნება ყველა საჭირო ინფრასტრუქტურით და მოსახლეობას მიაწვდის როგორც თერაპიული პროფილის, ასევე - ქირურგიულ სერვისებს (თერაპიული განყოფილება - 43 საწოლზე, პედიატრიული განყოფილება 46 საწოლზე, სამეანო-გინეკოლოგიური განყოფილება - 29 საწოლზე, ქირურგიული განყოფილება - 43 საწოლზე, ინტენსიური თერაპიის განყოფილება - 18 საწოლზე, რეანიმაციული განყოფილება - 14 საწოლზე, ქიმიოთერაპიის განყოფილება - 11 საწოლზე, ჰემოდიალიზური განყოფილება - 16 საწოლი). პაციენებისთვის ხელმისაწვდომი იქნება მაღალტექნოლოგიური გამოკვლევები: კომპიუტერული და მაგნიტურ-რეზონანსული ტომოგრაფია; ულტრაბგერითი, რენტგენოლოგიური და ფართო სპექტრის ლაბორატორიული გამოკვლევები, სხივური თერაპიის სრული სერვისი.

· მოგეხსენებათ, გაეროს მდგრადი განვითარების მიზნების 2030 მე-3 მიზნის მთავარი ამოცანებია სამედიცინო მომსახურებაზე უნივერსალური ხელმისაწვდომობის გაუმჯობესება, ხოლო ჯანმრთელობის უნივერსალური ხელმისაწვდომობა სამედიცინო სერვისებზე როგორც ფინანსურ, ისე გეოგრაფიულ ხელმისაწვდომობასაც გულისხმობს, ამიტომ სოფელ რუხში საუნივერსიტეტო კლინიკის გახსნა მნიშვნელოვნად დაეხმარება როგორც სამეგრელოს რეგიონის, ისე აფხაზეთის ავტონომიური რესპუბლიკის ტერიტორიაზე მცხოვრებ მოსახლეობას, მაღალი ხარისხის სამედიცინო სერვისების მიღებაში.

